
Mantan dekan NUS dan samtis politik
terkenal K.J. Ratnam meninggal

Mantan dekan dan ketua Jabatan
Sains Politik Universiti Nasional Si-
ngapura (NUS), Profesor Emeritus
Datuk K.J. Ratnam, meninggal dunia
pada 10 Mac, pada usia 88 tahun.

NUS, yang mengumumkan per-
kara itu di laman webnya pada 13
Mac, menyifatkan Profesor Ratnam
sebagai pakar sains politik, pendidik
dan cendekiawan yang terkenal.

“Seorang saintis politik terkemu-
ka yang pakar dalam politik Malay-
sia dan hubungan kaum, Profesor
Ratnam adalah profesor termuda
dalam generasinya,” menurut NUS.

Profesor Ratnam adalah anggota
penting Jabatan Sains Politik di Uni-
versiti Malaya di Singapura apabila
ia ditubuhkan pada 1961.

Beliau menjadi ketua jabatan itu
pada 1965, tambah NUS.

Presiden NUS, Profesor Tan Eng
Chye, menyampaikan ucapan takzi-
ah, sambil menghargai “kerja berke-
san Profesor Ratnam dalam bidang
sains politik dan akademik yang te-
lah membangunkan beberapa gene-
rasi pemimpin,” lapor The Straits Ti-
mes (ST).

Dari 1965 hingga 1970, Profesor

Profesor Ratham
adalah anggota
penting Jabatan
Sains Politik di
Universiti Malaya di
Singapura apabila ia
ditubuhkan pada

1961. — Foto

Ratnam berkhidmat sebagai ketua
Jabatan Sains Politik di Universiti Si-
ngapura, yang kini dikenali sebagai
NUS.

Pada April 1966, ST melaporkan
bahawa Profesor Ratnam, yang keti-
ka itu berusia 30 tahun, dilantik se-
bagai dekan Fakulti Sains Sosial uni-
versiti yang baru ditubuhkan itu.

“Saya amat sedih mendengar pe-

mergian bekas rakan sekerja kami...
seorang saintis politik, pendidik dan
cendekiawan yang amat dihormati,
Profesor Ratnam memainkan peran-
an penting dalam memupuk, selama
beberapa dekad, generasi pemimpin
dalam kedua-dua bidang awam dan
swasta di Singapura, Malaysia dan
(negara) lain,” tambah Profesor Tan.

Profesor Ratnam dihormati da-

lam kalangan ahli akademik kerana
komitmen beliau terhadap penyeli-
dikan menyeluruh dan sumbangan-
nya kepada wacana akademik.

Menurut Profesor Tan, kehilang-
an Profesor Ratnam turut dirasai
oleh beberapa generasi pelajar bi-
dang sains sosial yang mengingati se-
mangat beliau mengajar dan bim-
bingannya yang memberi inspirasi.

Profesor Chan Heng Chee, bekas
ketua Jabatan Sains Politik di Fakulti
Sastera dan Sains Kemasyarakatan
di NUS, amat menghargai bimbing-
an Profesor Ratnam semasa beliau
adalah mahasiswi Universiti Malaya
di Singapura dahulu.

Profesor Ratnam turut membim-
bingnya apabila beliau menyertai Ja-
batan Sains Politik pada 1967, dan
semasa beliau memburu ijazah ke-
doktorannya.

“K. J. Ratnam meninggalkan ke-
san berpanjangan kepada saya. Ba-
nyak perkembangan intelek dan ke-
terbukaan fikiran saya disebabkan
beliau,” kata Profesor Chan, yang
juga Duta Besar dengan Kementeri-
an Ehwal Luar (MFA) dan anggota
Lembaga Pemegang Amanah NUS.



